
ОБЩА ЧАСЦ

634.

На основи члена 16, 24. и 43. Покраїнскей скупштинскей одлу-
ки о покраїнскей управи («Службени новини АПВ», число 37/14, 
54/14 – др. одлука, 37/16, 29/17, 24/19, 66/20 и 38/21), члена 11. По-
країнскей скупштинскей одлуки о буджету АП Войводини за 
2025. рок («Службени новини АПВ», число 57/2024), у складзе з 
Уредбу о средствох за стимулованє програмох або часци сред-
ствох хтори хибя за финансованє програмох од явного интереса 
хтори реализую здруженя («Службени глашнїк РС», число 16/18) 
и Покраїнским акцийним планом обезпечованя роботи у Авто-
номней покраїни Войводини за 2025. рок («Службени новини 
АПВ», число 15/2025), Покраїнски секретарият за привреду и ту-
ризем (у дальшим тексту: Секретарият), приноши

ПРАВИЛНЇК
О ДОДЗЕЛЬОВАНЮ СРЕДСТВОХ ЗА ФИНАНСОВАНЄ 
ЗАПРОВАДЗОВАНЯ ЯВНИХ РОБОТОХ НА ТЕРИТОРИЇ 
АВТОНОМНЕЙ ПОКРАЇНИ ВОЙВОДИНИ У 2025. РОКУ

ОБЩИ ОДРЕДБИ

Член 1.

Зоз Правилнїком о додзельованю средствох за финансованє за-
провадзованя явних роботох на териториї АП Войводини у 2025. 
року (у дальшим тексту: Правилнїк) ше предписує цилї, наменку и 
висину средствох, право участвованя и условия за участвованє на 
явней поволанки, обовязну документацию, поступок додзельова-
ня средствох, критериюми и мерадла за додзельованє средствох, 
заключованє контрактох зоз хаснователями средствох, обовязки 
хасновательох средствох, провадзенє вивершеня контрактових 
обовязкох и други питаня хтори значни за реализацию Явного кон-
курсу за финансованє запровадзованя явних роботох на териториї 
Автономней покраїни Войводини у 2025. року (у дальшим тексту: 
Явни конкурс), хтори ше запровадзує у сотруднїцтве зоз Нацио-
налну службу за обезпечованє роботи (у дальшим тексту: НСЗ).

Средства за запровадзованє явних роботох обезпечени з По-
країнску скупштинску одлуку о буджету АП Войводини за 2025. 
рок, у рамикох Програми 0803 – Активна политика обезпечованя 
роботи, Програмна активносц 1001 – Активна политика обезпе-
чованя роботи у АП Войводини, Економска класификация 481 
– Дотациї нєвладовим орґанизацийом, 4819 – Дотациї другим 
нєпрофитним институцийом, Жридло финансованя 01 00 Общи 
приходи и приманя з буджету.

ЦИЛЇ

Член 2.

Явни роботи то мира активней политики обезпечованя роботи 
яку орґанизує Секретарият у складзе зоз Покраїнским акцийним 
планом обезпечованя роботи у АП Войводини за 2025. рок, з ци-
льом роботного анґажованя нєзанятей особи и нєзанятих у стану 
социялней потреби, очуваня и унапредзеня роботних схопносцох 
нєзанятих, як и пре витворйованє одредзеного дружтвеного ин-
тересу.

Явни роботи на териториї АП Войводини мож орґанизовац и 
запровадзиц у обласцох:

• социялних и гуманитарних дїялносцох,
• отримованя и обновйованя явней инфраструктури,
• отримованя и защити животного штредку и природи и
• културних и туристичних дїялносцох.

Максимална длужина тирваня явней роботи, у складзе зоз роз-
полагаюцима финансийнима средствами, до штири мешаци.

Зоз контрактом о дочасових и почасових роботох ше утвердзи 
число роботних дньох за кажду особу хтора уключена до явней 
роботи.

НАМЕНКА СРЕДСТВОХ

Член 3.

Средства хтори наменєни за запровадзованє явних роботох на-
менєни за:

1. Виплацованє надополнєня за окончену роботу по ос-
нови контракту о дочасових и почасових роботох особом цо 
уключени до явних роботох, у суми од 30.000,00 динари, на 
мешачним уровню за полни фонд роботних годзинох, односно 
зрозмирно часу роботного анґажованя на мешачним уровню, 
яку ше звекшує за припадаюцу порцию и доприноси за обо-
вязне социялне осиґуранє, хтори обраховани у складзе зоз за-
коном. 

Наведзене надополнєнє облапя и трошки приходзеня и одход-
зеня з роботи.

2. Надполнєнє трошкох запровадзованя явних роботох, у 
шицких обласцох запровадзованя, и то:

• 1.000,00 динари по особи – за явни роботи хтори тирваю 
єден мешац;

• 1.500,00 динари по особи – за явни роботи хтори тирваю 
два мешаци;

• 2.000,00 динари по особи – за явни роботи хтори тирваю 
три и штири мешаци. 

ЯВНИ КОНКУРС ЗА ДОДЗЕЛЬОВАНЄ СРЕДСТВОХ

Член 4.

Средства зоз члена 1. Правилнїка наменєни здруженьом хтори 
маю статус правней особи, односно хтори уписани до Реґистру 
Аґенциї за привредни реґистри зоз шедзиском на териториї 
Автономней покраїни Войводини.

Обовязни елементи Явного конкурсу тоти: назва акта на осно-
ви хторого ше го розписує, наменка средствох, висина вкупних 
средствох, сума средствох по наменки, период реализациї проєк-
ту, право и условия участвованя, способ и термин за подношенє 
приявох, критериюми и мерадла за оценьованє приявох, обовязна 
документация хтору ше подноши ґу прияви, як и други податки 
хтори важни за запровадзованє Явного конкурсу, односно ут-
вердзованє квалификованосци подношителя прияви. 

Текст Явного конкурсу ше обявює у «Службених новинох Авто-
номней покраїни Войводини», у єдним з дньових явних глашнїкох 
на сербским язику хтори закрива цалу територию АП Войводини, у 
огласних новинох НСЗ «Роботи» и на интернет-боку Секретарияту 
www.spriv.vojvodina.gov.rs и НСЗ www.nsz.gov.rs и на порталу е-Управа.

Термин за приявйованє на Конкурс нє може буц кратши як 15 
днї по обявйованю Явного конкурсу.

ПРАВО УЧАСТВОВАНЯ НА ЯВНИМ КОНКУРСУ

Член 5.

Право участвовац на Явним конкурсу маю здруженя хтори 
маю статус правней особи, зоз шедзиском на териториї Авто-
номней покраїни Войводини, хтори уписани до реґистру Аґен-
циї за привредни реґистри з активним статусом, хтори зоз своїма 
програмами афирмую и стумулую цилї Явного конкурсу (у даль-
шим тексту: Подношитель прияви).

УСЛОВИЯ ЗА УЧАСТВОВАНЄ НА ЯВНИМ КОНКУРСУ

Член 6.

Подношитель прияви участвує на Явним конкурсу под 
тима условиями:

1. же ма шедзиско на териториї АП Войводини;
2. же здруженє реґистроване за програму хтора предмет яв-

ней роботи;
3. же є у Аґенциї за привредни реґистри реґистровани найпо-

знєйше 60 днї пред тим як обявени Явни конкурс;
4. же апликує лєм з єдним проєктом;
5. же анґажує нєзаняту особу хтора на дзень подношеня ви-

маганя на евидециї филияли НСЗ на териториї АП Войво-
дини (у дальшим тексту: Филияла НСЗ);

6. же здруженє сполнєло скорей контрактовани обовязки ґу 
Секретарияту, НСЗ або єдинки локалней самоуправи по яв-
них конкурсох зоз предходних рокох, кед же контрактова 
обовязка вишла, як и у случаю кед же є контрактована.

Подношитель вимаганя за запровадзованє явней роботи, як ви-
водзача явней роботи може анґажовац, без надополнєня, робото-
давцох зоз приватного або явного сектору.

Попри тих условийох, з Явним конкурсом мож дефиновац и 
додатни условия.

ДОКУМЕНТАЦИЯ ЯКУ ШЕ ПОДНОШИ НА ЯВНИ 
КОНКУРС

Член 7.

Подношитель прияви на Явни конкурс подноши:

1. виполнєни формулар прияви (мож го найсц на сайту www.
spriv.vojvodina.gov.rs або www.nsz.gov.rs); 

2. фотокопию Ришеня компетентного орґана о упису до 
реґистру;

3. ОП формулар;
4. фотокопию Статута з яким ше доказує же здруженє 

реґистроване за програму хтора предмет явней роботи, з 
видлївим оверйованьом АПР;

5. фотоґрафиї места виводзеня явней роботи – за явни роботи 
хтори ше запровадзує у обласци отримованя и обновйова-
ня явней инфраструктури и отримованя и защити животно-
го штредку и природи (максимално три фотоґрафиї за ка-
жду локацию);

6. фотокопию лиценци за даванє наведзених услугох, у 
складзе з предписанями у обласци социялней защити, за 
явни роботи яки ше запровадзує у обласци социялней за-
щити, односно хтори ше одноша на даванє дзепоєдних ус-
лугох социялней защити (дньово услуги у заєднїци – по-
моц у обисцу и др., услуги потримовки за самостойни жи-
вот – персонална асистенция и др.) и

7. информациї о хасновательох услугох (число и структуру) 
– за роботодавца – виводзача явней роботи з обласци соци-
ялней защити и гуманитарней роботи.

Вимаганє ше подноши лєм на формуларе хтори мож найсц на 
интернет-презентациї Секретарияту www.spriv.vojvodina.gov.rs и 
НСЗ www.nsz.gov.rs и зоз припадаюцу документацию доручує на 
адресу компетентней орґанизацийней єдинки НСЗ по шедзиску 
здруженя, особнє або по пошти, у трох прикладнїкох.

Секретарият затримує право питац и други докази и докумен-
тацию хтора значна за запровадзованє поступку одлучованя о 
одоброваню средствох за окончованє явних роботох.

ПОСТУПАНЄ ЗОЗ ПРИЯВАМИ

Член 8.

Покраїнски секретар за привреду и туризем (у дальшим тек-
сту: покраїнски секретар) з Ришеньом формує Комисию. 

Прияви цо сцигли з приложену документацию, обрабя Коми-
сия за препатранє приявох, оценьованє и виробок предкладаньох 
за додзельованє средствох (у дальшим тексту: Комисия). 

Членох Комисиї ше менує зоз шора занятих у Секретарияту, а 
можу буц анґажовани и фаховци з обласци за яку розписани конкурс.

Члени Комисиї нє можу источашнє буц хаснователє средствох 
по Явним конкурсу хтори ше запровадзує и вони длужни подпи-
сац Вияву о одсустве зраженя интересох.

Виродостойносц податкох Комисия утвердзує на основи под-
нєшеней документациї и вияви яку подписує одвичательна особа 
подношителя прияви.

По потреби, на предкладанє Комисиї, покраїнски секретар може на-
ложиц окончиц додатну контролу усоглашеносци податкох з конкурс-
ней прияви и дорученей документациї з фактовим станом на самим 
месце у учашнїка на Явним конкурсу, о чим ше прави звит/записнїк. 

Комисия одруци прияви подношительох у тих случайох:

• нєблагочасни – хтори поднєшени по виходзеню термину 
яки утвердзени зоз Явну поволанку;

• нєдошабодзени – хтори поднєсли нєовласцени особи и субєк-
ти хтори нє облапени з Явну поволанку, односно вимаганя 
хтори процивни одредбом Правилнїка и Явней поволанки;

• нєподполни и нєрозумлїви – вимаганя ґу хторим нє при-
ложени шицки потребни докази; нєподписани вимаганя; 
вимаганя без oбовязних и правилно виполнєних податкох; 
вимаганя хтори виполнєни з ґрафитним клайбасом; ви-
маганя хтори послати по факсу або електронскей пошти 
(e-mail); вимаганя хтори нє поднєшени на одвитуюцим 
формуларе, як и вимаганя хтори маю нєрозумлїви, нєчит-
ки або процивсловни податки.

• кед ше утвердзи же учашнїк нє сполнєл скорейши контрак-
тово обовязки ґу Секретарияту, НСЗ або локалней само-
управи, а контрактова обовязка вишла, як и учашнїк чия 
скорейша контрактова обовязка тирва, а утвердзи ше же ю 
нє вивершує поряднє.

КРИТЕРИЮМИ ЗА ДОДЗЕЛЬОВАНЄ СРЕДСТВОХ

Член 9.

При одлучованю о одоброваню средствох ше будзе брац до огляду тоти критериюми: 

КРИТЕРИЮМИ БОД

1. Културни и туристични услуги 20

2. Под явну роботу ше подрозумює анґажованє особох III и IV ступня фаховей приготовки 15

3. Под явну роботу ше подрозумює анґажованє особох висшого и високого уровня образованя 10

4. Ступень розвитосци локалней самоуправи (по месце отримованя манифестациї)

IV ґрупа 20

III ґрупа 10

II ґрупа 5

5. Значносц явней роботи

– републични 15

– покраїнски 10

– локални 5

6. Ориґиналносц и автентичносц явней роботи до 10

Попри тих критериюмох, зоз Явним конкурсом мож дефиновац и други критериюми.

ПОСТУПОК ДОДЗЕЛЬОВАНЯ СРЕДСТВОХ И 
ОДЛУЧОВАНЄ

Член 10.

По виходзеню термину за подношенє приявох на Явни кон-
курс, Филияла НСЗ преверює виполнєносц общих условийох 
Явного конкурсу, бодує вимаганя и составя лїстину поднєшених 
вимаганьох. Лїстину поднєшених вимаганьох и по єден приклад-
нїк вимаганя, филияла НСЗ доручує Покраїнскей служби за обе-
зпечованє роботи (у дальшим тексту: ПСОР) на согласносц. ПСЗ 
Секретарияту доручує согласносц и по єден прикладнїк прияви.

Комисия оценює прияви на основи критериюмох зоз члена 9. 
того правилнїка и составя лїстину вреднованя и ранґованя при-
явених проєктох.

Термин за утвердзованє лїстини зоз пасуса 2. того члена, нє може 
буц длугши як 60 днї по виходзеню термину за подношенє приявох. 

Лїстину зоз пасуса 2. того члена ше обявює на урядовим интер-
нет-боку Секретарияту и на порталу е-Управи. 

Учашнїки на конкурсу маю право на увид до поднєшених при-
явох и приложеней документациї у чаше трох роботних дньох по 
обявйованю лїстини зоз пасуса 2. того члена. 

На лїстину зоз пасуса 2. того члена учашнїки конкурсу маю 
право на пригварку у чаше осем дньох по єй обявйованю. 

Одлуку о пригварки, хтору ше муши обгрунтовац, Секретари-
ят приноши у чаше 15 дньох по єй доставаню.

Одлуку о додзельованю средствох Секретарият приноши у 
чаше 30 дньох по виходзеню термину за подношенє пригварки. 

Одлуку зоз пасуса 8. того члена ше обявює на урядовим интер-
нет-боку Секретарияту и на порталу е-Управи. 

Одлука зоз пасуса 8. того члена конєчна и процив нєй нє мож 
уложиц правни лїк.

Сума одобрених средствох може буц менша од суми вимаганих 
средствох.

КОНТРАКТ О ДОДЗЕЛЬОВАНЮ СРЕДСТВОХ

Член 11.

На основи Одлуки, Секретарият, Филияла НСЗ и хаснователь 
средствох хторому одобрене финансованє (у дальшим тексту: 
хаснователь средствох), заключую контракт з яким ше ушорює 
медзисобни права и обовязки.

Хаснователь средствох длужен пред заключованьом контрак-
ту Филияли НСЗ доручиц:

• подписану и оверену Вияву о даваню согласносци на одо-
брену суму средствох;

• подписану и оверену Вияву о нєиснованю зраженя интере-
сох;

• подписану и оверену Вияву о пошедованю интерного акта 
о антикорупцийней политики; 

• контракт о дочасових и почасових роботох зоз нєзаняту 
особу, як доказ о анґажованю особох на явней роботи;

• нови термин-план, кед у поступку розпатраня прияви за за-
провадзованє явней роботи кориґоване число особох и/або 
длужина тирваня явней роботи;

• спецификацию средствох/материялох за роботу у складзе 
зоз одобренима средствами за трошки запровадзованя яв-
ней роботи;

• средство обезпеченя контрактових обовязкох – два бланко соло 
вексли з вексловим овласценьом хтори реґистровани у банки;

• потвердзенє о приманю Вимаганя за реґистрацию вексли;
• фотокопию/одчитану особну леґитимацию одвичательней 

особи хаснователя средствох; 
• контракт о дїловним сотруднїцтве подношителя прияви и 

роботодавца – виводзача явней роботи (кед го ма);
• фотокопию картону депонованих подписох зоз ЄЧХЯС 

(єдинствене число хаснователє явних средствох) и 
• индикатор отвореного наменкового рахунку при Управи за 

трезор.

Хаснователь средствох длужен пред заключованьом контрак-
ту о хаснованю средствох отвориц окремни наменкови рахунок 
за явни роботи при Управи за трезор.

ОБОВЯЗКИ ХАСНОВАТЕЛЬОХ СРЕДСТВОХ

Член 12.

Хаснователь средствох ма обовязку:

• зоз нєзаняту особу заключиц контракт о почасових и доча-
сових роботох за период запровадзованя явней роботи. У 
случаю преставаня анґажованя, хаснователь средствох ма 
обовязку, у чаше 15 дньох по преставаню анґажованя, анґа-
жовац другу нєзаняту особу з евиденциї НСЗ, за час хтори 
остал по контракту;

• орґанизовац защиту и безпечносц на роботи анґажованих, 
у складзе зоз законом и вимаганьом стандардох за конкрет-
ни роботи явней роботи;

• наменково хасновац пренєшени средства за запровадзо-
ванє явней роботи;

• мешачно виплацовац надополнєня за окончену роботу осо-
бом цо анґажовани на явних роботох по основи контракту 
о дочасових и почасових роботох, у висини до 30.000,00 
динари, за полни фонд роботних годзинох, односно зроз-
мирно часу роботного анґажованя на мешачним уровню, 
яку ше звекшує за припадаюцу порцию и доприноси за 
обовязне социялне осиґуранє. Наведзене надополнєнє об-
лапя и трошки приходу и одходу з роботи;

• Филияли НСЗ доручує:
– докази о уплацованю порцийох и доприносох за обовязне 

социялне осиґуранє за анґажовани особи на запровадзова-
ню явней роботи;

– докази о утрошку пренєшених средствох за трошки випла-
цованя надополнєня анґажованим особом, одходу и приходу 
зоз роботи и запровадзованя явней роботи и

– по законченю запровадзованя явней роботи доручиц фо-
то-документацию о цеку и стану по реализованей явней 
роботи, финансийни и наративни звит;

• информовац филиялу НСЗ о шицких пременкох хтори 
значни за реализацию контракту, у чаше осем дньох по на-
ставаню пременки;

• Филияли НСЗ и Секретарияту оможлївиц контролу реали-
зациї контрактових обовязкох и увид до шицкей потребней 
документациї и цеку запровадзованя явней роботи;

• оможлївиц буджетней инспекциї нєзавадзану контролу на-
менкового и законїтого хаснованя средствох, хтори подлє-
гую под контролу применьованя законох у обласци мате-
риялно-финансийного дїлованя и наменкового и законїто-
го хаснованя средствох, хтору окончує буджетна инспек-
ция Автономней покраїни Войводини.

ОБОВЯЗКИ СЕКРЕТАРИЯТУ

Член 13.

Секретарият ма обовязку, у складзе зоз прилївом средствох до буд-
жету АП Войводини, хасновательови средствох уплациц средства на 
наменкови рахунок хтори отворени при Управи за трезор, и то:

• суму средствох за трошки запровадзованя явней роботи – 
єдноразово, по подписованю контракту и 

• мешачно виплацовац надополнєня за окончену роботу осо-
бом цо анґажовани на явних роботох на основи контракту 
о дочасових и почасових роботох, у суми до 30.000,00 ди-
нари, за полни фонд роботних годзинох, односно, зрозмир-
но часу роботного анґажованя на мешачним уровню, яку 
ше звекшує за припадаюцу порцию и доприноси за обо-
вязне социялне осиґуранє. Наведзене надополнєнє облапя 
и трошки приходу и одходу з роботи.

ОБОВЯЗКИ ФИЛИЯЛОХ НСЗ

Член 14.

Филияли НСЗ маю обовязку: 

• прияц прияви, препатрац их и превериц виполнєносц об-
щих условийох з Явного конкурсу;

• бодовац прияви и составиц предкладанє лїстини приявох;
• предкладанє лїстини приявох и єден прикладнїк прияви 

доручиц ПСЗ на согласносц;
• контроловац контрактово обовязки (вимаганя за требованє 

средствох за виплацованє) пред доручованньом Секрета-
рияту на виплацованє.

ПРОВАДЗЕНЄ ВИВЕРШЕНЯ КОНТРАКТУ

Член 15.

Хаснователь средствох длужен додзелєни средства хасновац 
наменково и законїто и докази о тим доручиц Филияли НСЗ, хто-
ра контролує запровадзованє контрактовей обовязки.

Средства з буджету АП Войводини, хтори предмет контрак-
ту, подлєгую под контролу применьованя законох у обласци 
материялно-финансийного дїлованя и наменкового и законїто-
го хаснованя средствох, хтору окончує служба буджетней ин-
спекциї.

З цильом провадзеня реализациї контрактовей обовязки, Се-
кретарият може реализовац мониторинґ нащиви.

Под мониторинґ нащиву ше трима: нащиву здруженю, от-
римованє схадзкох овласцених представительох Секретарияту 
з овласценима представителями здруженьох, присуство на од-
редзених подїйох и манифестацийох або других програмних 
активносцох хтори здруженє запровадзує у рамикох реализациї 
програми. 

Мониторинґ нащива може буц наявена або нєнаявена. 

Секретарият прави звит о мониторинґ нащиви у чаше 10 дньох 
по запровадзованю нащиви.

Окрем звиту о мониторинґ нащиви, Секретарият може виро-
биц и препоруки за ришованє нєдостаткох и термини за їх реали-
зацию и послац их хасновательови средствох. 

Секретар з Ришеньом може формовац окремну комисию хтора 
составена зоз шора занятих у Секретарияту и шора фаховцох, з 
цильом нєпоштредней контроли реализациї проєкту.

ЗАКОНЧУЮЦА ОДРЕДБА

Член 16.

Правилнїк ступа на моц осми дзень по обявйованю у «Службе-
них новинох Автономней покраїни Войводини».

ПОКРAЇНСКИ СЕКРЕТAРИЯТ ЗA ПРИВРЕДУ И ТУРИЗЕМ

Число: 002454096 2025 09425 002 000 401 117
Датум: 3.6.2025. року

ПОКРАЇНСКИ СЕКРЕТАР,
Др Ненад Иванишевич, с.р.

На основи члена 16, 24. и 43. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – др. одлука, 37/2016, 29/2017, 24/2019, 66/2020 
и 38/21), члена 11. Покраїнскей скупштинскей одлуки о будже-
ту АП Войводини за 2025. рок («Службeни новини АПВ», число 
57/2024) и Покраїнского акцийного плану обезпечованя роботи у 
Автономней покраїни Войводини за 2025. рок («Службени нови-
ни АПВ», число 15/2025), Покраїнски секретарият за привреду и 
туризем (у дальшим тексту: Секретарият), приноши

ПРАВИЛНЇК
О ДОДЗЕЛЬОВАНЮ СУБВЕНЦИЙОХ ЗА ОБЕЗПЕЧОВАНЄ 

РОБОТИ НЄЗАНЯТИМ ОСОБОМ У АВТОНОМНЕЙ 
ПОКРАЇНИ ВОЙВОДИНИ У 2025. РОКУ

ОБЩИ ОДРЕДБИ

Член 1.

Зоз Правилнїком о додзельованю субвенцийох за обезпечованє 
роботи нєзанятим особом у Автономней покраїни Войводини у 
2025. року (у дальшим тексту: Правилнїк) ше предписує цилї, на-
менку и висину средствох, право участвованя и условия за уча-
ствованє на явней поволанки, обовязну документацию, поступок 
додзельованя субвенцийох, критериюми и мерадла за додзельо-
ванє, заключованє контрактох зоз хаснователями средствох, 
обовязки хасновательох средствох, провадзенє вивершеня кон-
трактових обовязкох и други питаня од значносци за реализацию 
Явней поволанки за додзельованє субвенцийох за обезпечованє 
роботи нєзанятим особом у Автономней покраїни Войводини у 
2025. року (у дальшим тексту: Явна поволанка), яку ше запро-
вадзує у сотруднїцтве зоз Националну службу за обезпечованє 
роботи (у дальшим тексту: НСЗ). 

Средства за тоту наменку обезпечени з Покраїнску скупштин-
ску одлуку о буджету АП Войводини за 2025. рок, у рамикох Про-
грами 0803 – Активна политика обезпечованя роботи, Програмна 
активносц 1001 – Активна политика обезпечованя роботи у АП 
Войводини, Економска класификация 4541 – Чечуци субвенциї 
приватним подприємством, жридло финансованя 01 00 Общи 
приходи и приманя з буджету. 

ЦИЛЬ

Член 2.

Секретарият, у складзе зоз Покраїнским акцийним планом 
обезпечованя роботи у Автономней покраїни Войводини у 2025. 
року (у дальшим тексту: ПАПОР) додзелює субвенцию робото-
давцом, хтори припадаю ґу приватному сектору, за обезпечованє 
роботи нєзанятим особом, хтори ше находза на евиденциї НСЗ на 
териториї АП Войводини, пре зменшанє нєзанятосци и стимуло-
ванє обезпечованя роботи нєзанятим особом.

НАМЕНКА СРЕДСТВОХ

Член 3.

Субвенцию за обезпечованє роботи нєзанятим особом (у даль-
шим тексту: субвенция), у суми 250.000,00 динари по нєзанятей 
особи ше одобрує роботодавцом хтори припадаю ґу приватному 
сектору, пре обезпечованє роботи нєзанятим особом хтори ше на-
ходза на евиденциї НСЗ на териториї АП Войводини.

Субвенция представя державну помоц малей вредносци (de 
minimis).

Роботодавец ма обовязку наменково потрошиц средства, од-
носно найменєй 12 мешаци по снованю роботного одношеня на 
нєодредзени час, поряднє уплацовац порциї и доприноси за обо-
вязне социялне осиґуранє и о тим доручиц оправданє за наведзе-
ни период. 

ЯВНА ПОВОЛАНКА ЗА ДОДЗЕЛЬОВАНЄ СУБВЕНЦИЙОХ

Член 4.

Субвенцию ше додзелює на основи Явней поволанки хтору 
розписує Секретарият.

Обовязни елементи тексту Явней поволанки тоти: назва акту 
на основи хторого ше го розписує, висину вкупних средствох 
хтори ше додзелює, наменку средствох, субєкти хтори можу уча-
ствовац, условия за участвованє, документацию хтору ше подно-
ши ґу вимаганю, условия за участвованє, термин за подношенє 
приявох, критериюми за оценьованє приявох и други податки од 
значносци.

Явну поволанку ше обявює у «Службених новинох АП Вой-
водини», у єдним дньовим явним глашнїку на сербским язику 
хтори закрива цалу територию АП Войводини, у огласних нови-
нох НСЗ «Роботи» и на интернет-боку Секретарияту www.spriv.
vojvodina.gov.rs и НСЗ www.nsz.gov.rs.

ПРАВО УЧАСТВОВАНЯ НА ЯВНЕЙ ПОВОЛАНКИ

Член 5.

Право конкуровац маю роботодавци хтори припадаю ґу при-
ватному сектору, односно поднїмателє и правни особи у хторих 
учасц приватного капиталу у власнїцкей структури 100%.

Право на Субвенцию нє можу витвориц: державни орґани, 
орґанизациї и други директни и индиректни хаснователє буд-
жетних средствох, задруґи и здруженя; подношителє вимаганя 
хтори окончую дїлносци под шифру 02.0, 05.1, 05.2, 35.14, 35.23, 
49.32, 66.12, або 92.0; хаснователє средствох хтори нє виполнє-
ли скорейшу контрактову обовязку ґу Секретарияту або НСЗ, 
а контрактова обовязка вишла, як и хаснователє средствох чия 
скорейша контрактова обовязка у цеку, а винайдзе ше же ше ю нє 
вивершує поряднє и привредни субєкти у чежкосцох, у смислу 
члена 2. пасус 1. точка 5) Уредби о правилох за додзельованє дер-
жавней помоци («Службени глашнїк РС», число 13/2010, 100/2011, 
91/2012, 37/2013, 97/2013, 119/2014, 23/2021 – др. уредба, 62/2021 – 
др. уредба, 99/2021 – др. уредба, 20/2023 – др. уредба, 43/2023 – др. 
уредба, 48/2023 – др. уредба и 17/2025 – др. уредба).

УСЛОВИЯ ЗА УЧАСТВОВАНЄ НА ЯВНЕЙ ПОВОЛАНКИ

Член 6.

Роботодавец може поднєсц вимаганє зоз бизнис планом (у 
дальшим тексту: Вимаганє) за Явну поволанку под условийом же:

1. ма шедзиско або реґистровану дїловну єдинку на териториї 
АП Войводини;

2. припада ґу приватному сектору (поднїмателє и правни осо-
би у хторих учасц приватного капиталу у власнїцкей струк-
тури 100%);

3. є реґистровани найменєй шейсц мешаци пред датумом 
подношеня вимаганя;

4. за остатнї три мешаци пред мешацом у хторим поднєшене 
вимаганє нє зменшал число занятих на нєодредзени час, 
окрем у случаю нормалней флуктуациї занятих (преста-
ванє роботного одношеня на нєодредзени час, витворйо-
ванє права на пензию и др.);

5. поряднє вимирює обовязки по основи доприносох за обо-
вязне социялне осиґуранє за занятих;

6. остатнї шейсц мешаци нє бул длужей як 30 днї нєпреривно 
евидентовани у реґистре длужнїкох примушуюцого напла-
цованя Народней банки Сербиї;

7. ше нєзанята особа, за хтору ше глєда субвенцию, на дзень 
подношеня вимаганя находзи на евидециї филияли НСЗ 
на териториї АП Войводини (у дальшим тексту: Филия-
ла НСЗ) и же нє була у роботним одношеню на нєодредзе-
ни час у подношителя вимаганя або повязаней особи най-
менєй шейсц мешаци пред подношеньом вимаганя; 

8. вимирел предходни контрактово и други обовязки ґу Се-
кретарияту и другим давательом средствох за исти або дру-
ги програми обезпечованя роботи, окрем за обовязки чия 
реализация у цеку, кед их поряднє вимирює и 

9. ше находзи у дошабодзеним рамику опредзелєней суми за 
de minimis державну помоц у чечуцим фискалним року и 
предходних двох фискалних рокох, у складзе зоз Уредбу о 
правилох за додзельованє державней помоци. 

ДОКУМЕНТАЦИЯ ЯКУ ШЕ ПОДНОШИ НА ЯВНУ 
ПОВОЛАНКУ

Член 7.

По розписаней Явней поволанки ше подноши тоту документа-
цию:

1. виполнєни формулар – Вимаганє;
2. вияву подношителя вимаганя у писаней форми о шиц-

ких других de minimis державних помоцох хтори достал у 
предходним трирочним фискалним периодзе и чи му и по 
гоч якей основи уж додзельована державна помоц за исти 
оправдани трошки;

3. фотокопию ришеня компетентного орґану о упису до 
реґистру, кед подношитель вимаганя нє реґистровани у 
Аґенциї за привредни реґистри, односно одлуку компе-
тентного орґана о формованю орґанизацийних часцох на 
териториї АП Войводини.

Вимаганє ше подноши лєм на формуларе яки мож найсц на интер-
нет-презентациї Секретарияту www.spriv.vojvodina.gov.rs и НСЗ www.
nsz.gov.rs и зоз припадаюцу документацию доручує на адресу компе-
тентней орґанизацийней єдинки НСЗ по шедзиску роботодавца або 
орґанизацийней єдинки, особнє або по пошти, у трох прикладнїкох. 

Термин за подношенє приявох ше утвердзує з Явну поволанку.

По подношеню вимаганя, а пред приношеньом одлуки, робото-
давец може на нєодредзени час дац роботу особи за хтору поднє-
сол вимаганє за доставанє субвенциї, цо нє представя ґаранцию 
же достанє субвенцию.

Роботодавец, под час Явней поволанки, може поднєсц лєм єдно 
вимаганє за обезпечованє роботи найвецей 3 особом.

Секретарият затримує право питац и други докази хтори реле-
вантни за одлучованє.

Документацию хтора поднєшена на Явну поволанку ше нє вра-
ца.

ПОСТУПАНЄ ЗОЗ ВИМАГАНЯМИ

Член 8.

Филияла НСЗ преверює виполнєносц общих условийох Явней 
поволанки, бодує вимаганя и составя бодовну лїстину поднєше-
них вимаганьох. Лїстину поднєшених вимаганьох и по єден при-

кладнїк вимаганя, филияла НСЗ доручує Покраїнскей служби за 
обезпечованє роботи (у дальшим тексту: ПСОР) на согласносц. 
НЗС доручує Секретарияту согласносц и прикладнїк вимаганя.

Филияла НСЗ одруци вимаганя хтори:

• нєблагочасни – хтори поднєшени по виходзеню термину 
яки утвердзени зоз Явну поволанку;

• нєдошлєбодзени – хтори поднєсли нєовласцени особи и 
субєкти хтори нє облапени з Явну поволанку, односно ви-
маганя хтори процивни одредбом Правилнїка и Явней по-
воланки;

• нєподполни и нєрозумлїви – вимаганя ґу хторим нє при-
ложени шицки потребни докази; нєподписани вимаганя; 
вимаганя без обовязних правилно виполнєних податкох; 
вимаганя виполнєни з ґрафитним клайбасом; вимаганя по-
слати по факсу або електронскей пошти (e-mail); вимаганя 
хтори нє поднєшени на одвитуюцим формуларе, як и ви-
маганя хтори маю нєрозумлїви, нєчитки або процивсловни 
податки.

• кед ше утвердзи же учашнїк нє сполнєл скорейши контрак-
тово обовязки ґу Секретарияту, НСЗ або локалней само-
управи, а контрактова обовязка вишла, як и учашнїк чия 
скорейша контрактова обовязка у цеку, а утвердзи ше же ю 
нє вивершує поряднє.

ПОСТУПОК ДОДЗЕЛЬОВАНЯ СРЕДСТВОХ

Член 9.

Покраїнски секретар зоз Ришеньом формує Комисию хтора 
препатра прияви, оценює и вирабя предкладаня Одлуки за додзе-
льованє субвенцийох (у дальшим тексту: Комисия).

Членох Комисиї ше менує зоз шора занятих у Секретарияту, 
а можу буц анґажовани и фаховци з обласци за хтору розписана 
Явна поволанка.

Члени Комисиї длужни подписац вияву же нє маю приватни 
интерес у вязи зоз роботу и одлучованьом Комисиї, односно зоз 
запровадзованьом Явней поволанки (Вияву о нєиснованю зраже-
ня интересох).

По потреби, на предкладанє Комисиї, покраїнски секретар 
може наложиц окончиц додатну контролу усоглашеносци подат-
кох з вимаганя зоз фактовим станом на самим месце у подноши-
теля вимаганя, о чим ше прави записнїк.

Комисия дава предлог Одлуки на основи вимаганя, предлог бо-
довней лїстини НСЗ и додатних бодох. 

Покраїнски секретар розпатра предкладаня Комисиї и прино-
ши Одлуку о додзельованю субвенциї за обезпечованє роботи 
нєзанятим особом (у дальшим тексту: Одлуку).

Одлуку ше обявює на интернет-боку Секретарияту www.spriv.
vojvodina.gov.rs и огласней табли компетентней Филияли НСЗ .

ДОДАТНИ КРИТЕРИЮМИ ЗА ДОДЗЕЛЬОВАНЄ СРЕДСТВОХ

Член 10.

Додатни боди Комисиї:

Продукция и ремеселнїцтво у функциї туризма

10 бодиПогосцительни обєкти за змесценє

Погосцительни обєкти за костиранє и напой

Доприношенє ґу локалней заєднїци
Барз значне 20 боди

Значне 5 боди

Попри тих критериюмох, з Явну поволанку мож дефиновац и други критериюми.

КОНТРАКТ О ДОДЗЕЛЬОВАНЮ СУБВЕНЦИЇ

Член 11.

На основи Одлуки, Секретарият, Филияла НСЗ и роботодавец 
хторому одобрена субвенция (у дальшим тексту: хаснователь 
средствох) заключа контракт о хаснованю субвенциї, з яким ше 
ушорює медзисобни права и обовязки контрактових бокох.

Хаснователь средствох, пред заключованьом контракту, дору-
чує Филияли НСЗ:

• доказ о снованю роботного одношеня на нєодредзени час, з 
полним роботним часом, за особу хторей ше обезпечує ро-
боту (контракт о роботи);

• фотокопию картону депонованих подписох особох хтори 
овласцени за заступанє;

• фотокопию картону депонованих подписох за наменкови 
рахунок хтори отворени при Управи за трезор;

• одвитуюцe средствo обезпеченя контрактових обовязкох;
• потвердзенє о приманю Вимаганя за реґистрацию вексли 

(за правни особи);
• фотокопию/одчитану особну леґитимацию одвичательней 

особи хаснователя средствох и жирантох и други докази у 
зависносци од статусу жиранта и

• приставанє хаснователя средствох и жирантох у писаней 
форми за зберанє и обробок податкох о особи.

Средства обезпеченя контрактових обовязкох тоти:

ЗА ПОДНЇМАТЕЛЯ:

За одобрени средства у суми до 750.000,00 динари – два иден-
тични бланко трасовани вексли хасновательох средствох з єдним 
жирантом и вексловим овласценьом. 

ЗА ПРАВНУ ОСОБУ:

За одобрени средства у суми до 750.000,00 динари – два иден-
тични бланко соло вексли з вексловим овласценьом. 

Жирант може буц кажда роботно способна физична особа: 
хтора у роботним одношеню на нєодредзени час, физична особа 
хтора самостойно окончує свою дїялносц (поднїматель), односно 
особа хтора самостойно окончує дїюлносц у складзе зоз окрем-
ним законом (напр. адвокат, новтаруш, явни вивершитель и под.) 
и пензионер.

Вексли, у складзе зоз Законом о платним обтоку («Службени 
новини СРЮ», число 03/02 и 05/03 и «Службени глашнїк РС», 
число 43/04, 62/06, 111/09, 31/11 и 139/2014 – др. закон) и Одлуку 
о блїзших условийох, змисту и способе водзеня реґистру векслох 
и овласценьох («Службени глашнїк РС», число 56/11, 80/2015, 
76/2016, 82/2017 и 14/2020), подношитель вимаганя муши уписац 
вексли до Реґистру векслох и овласценьох.

ОБОВЯЗКИ ХАСНОВАТЕЛЬОХ СРЕДСТВОХ

Член 12.

Хаснователь средствох ма обовязку:

1. засновац роботне одношенє зоз нєзаняту особу у складзе 
зоз законом, на нєодредзени час, з полним роботним часом;

2. наменково и законїто потрошиц додзелєни средства у 
складзе зоз членом 3. Правилнїка;

3. Филияли НСЗ доручовац докази о сполньованю контракто-
вей обовязки зоз точки 2) того члена;

4. оможлївиц НСЗ провадзенє контрактовей обовязки и увид 
до окончованя дїялносци;

5. информовац Филиялу НСЗ о каждей пременки хтора 
уплївує на реализацию контракту, у чаше 15 дньох по на-
ставаню пременки.

ОБОВЯЗКИ СЕКРЕТАРИЯТУ

Член 13.

Секретарият ма обовязку, у складзе зоз прїливом средствох до 
буджету АП Войводини, хасновательови средствох у єдноразо-
вей суми уплациц средства на наменкови рахунок хтори отворе-
ни при Управи за трезор.

ПРОВАДЗЕНЄ ВИВЕРШЕНЯ КОНТРАКТУ

Член 14.

Хаснователь средствох длужен додзелєни средства хасновац 
наменково и законїто и докази о тим доручиц Филияли НСЗ, хто-
ра контролує реализацию контрактовей обовязки.

Средства зоз буджету АП Войводини, хтори предмет контрак-
ту, подлєгую под контролу применьованя законох у обласци ма-
териялно-финансийного дїлованя и наменкового и законїтого 
хаснованя средствох хтору окончує служба буджетней инспекциї.

У случаю заменьованя особох, особа хтора заменєна муши буц 
на евиденциї нєзанятих пред реализацию заменьованя, алє нє и 
у моменту подношеня вимаганя. Заменьованє ше муши окончиц 
у чаше 30 дньох по преставаню роботного одношеня предход-
ней особи. Роботне одношенє зоз нову особу ше муши засновац 
у складзе з Явну поволанку. У оправданим случаю, односно кед 
на евиденциї занятих нєт адекватней особи за заменьованє, за-
меньованє мож окончиц и по виходзеню наведзеного термину, з 
предлужованьом провадзеня контрактовей обовязки.

Кед придзе до преставаня виполньованя контрактовей обовяз-
ки, роботодавец длужен врациц средства за нєреализовану часц 
контрактовей обовязки, звекшани за суму законскей зацагуюцей 
камати од дня уплацованя средствох. 

ЗАКОНЧУЮЦИ ОДРЕДБИ

Член 15.

Правилнїк ступа на моц осми дзень по обявйованю у «Службе-
них новинох АП Войводини», а його одредби ше будзе применьо-
вац по розписованю Явней поволанки.

ПОКРAЇНСКИ СЕКРЕТAРИЯТ ЗA ПРИВРЕДУ И ТУРИЗЕМ

Число: 002454018 2025 09425 002 000 401 117
Датум: 3.6.2025. року 

ПОКРАЇНСКИ СЕКРЕТАР,
Др Ненад Иванишевич, с.р.

636.

На основи члена 16, 24. и 43. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – др. oдлука, 37/2016, 29/2017, 24/2019, 66/2020, 
38/2021 и 22/2025) и члена 11. Покраїнскей скупштинскей одлуки 
о буджету АП Войводини за 2025. рок («Службeни новини АПВ», 
число 57/2024), покраїнски секретар за привреду и туризем (у 
дальшим тексту: покраїнски секретар), приноши

ПРАВИЛНЇК
О ДОДЗЕЛЬОВАНЮ БЕЗПОВРАТНИХ СРЕДСТВОХ ЗА 
СУБВЕНЦИОНОВАНЄ ПОДНЇМАТЕЛЬОХ, МИКРО И 

МАЛИХ ПРАВНИХ ОСОБОХ ОД ИНТЕРЕСУ ЗА РОЗВОЙ 
И РЕВИТАЛИЗАЦИЮ РОБОТОХ ХТОРИ ШЕ ТРИМА ЗА 
УМЕТНЇЦКИ И СТАРИ РЕМЕСЛА, ОДНОСНО РОБОТОХ 

ДОМАШНЬОГО ВИРОБНЇЦТВА У 2025. РОКУ

ОБЩИ ОДРЕДБИ

Член 1.

Зоз Правилнїком о додзельованю безповратних средствох за 
субвенционованє поднїмательох, микро и малих правних особох 
од интересу за розвой и ревитализацию роботох хтори ше трима за 

уметнїцки и стари ремесла, односно роботох домашнього вироб-
нїцтва у 2025. року (у дальшим тексту: Правилнїк) ше предписує 
цилї, наменку и висину средствох, право участвованя и условия 
за участвованє на явним конкурсу, обовязну документацию, по-
ступок додзельованя средствох, критериюми и мерадла за додзе-
льованє средствох, заключованє контрактох з хаснователями сред-
ствох, обовязки хасновательох средствох, провадзенє вивершеня 
контрактових обовязкох и други питаня од значносци за реализа-
цию Явного конкурса за додзельованє безповратних средствох за 
субвенционованє поднїмательох, микро и малих правних особох 
од интересу за розвой и ревитализацию роботох хтори ше трима за 
уметнїцки и стари ремесла, односно роботох домашнього виробнї-
цтва у 2025. року (у дальшим тексту: Явни конкурс).

Средства обезпечени зоз Покраїнску скупштинску одлуку о 
буджету Автономней покраїни Войводини за 2025. рок у рамикох 
Програми 1509 – Стимулациї розвою конкурентносци привреди, 
Прогрaмна активносц 1005 – Потримовка уметнїцким и старим 
ремеслом, Функционална класификация 411 – Oбщи економски и 
комерциялни роботи, Економска класификация 454 – Субвенциї 
приватним подприємством, Економска класификация 4541 – Че-
чуци субвенциї приватним подприємством, Жридло финансова-
ня 01 00 – Общи приходи и приманя буджету и Економска класи-
фикация 4542 – Капитални субвенциї приватним подприємством, 
Жридло финансованя 01 00 – Общи приходи и приманя буджету.

ЦИЛЬ

Член 2.

Покраїнски секретарият за привреду и туризем (у дальшим 
тексту: Секретарият) додзелює безповратни средства з цильом 
унапредзеня и очуваня процесу продукциї на способ на яки ше 
нє загрожує традиционалну технолоґию хтора характеристична 
за уметнїцке або старе ремесло або роботу домашнього вироб-
нїцтва, з цильом звекшаня конкурентносци, односно вкупного 
розвою поднїмательства у АП Войводини.

НАМЕНКА СРЕДСТВОХ

Член 3.

Средства наменєни як потримовка роботом хтори ше трима за 
стари и уметнїцки ремесла, односно роботом домашнього ви-
робнїцтва на основи Правилнїка о одредзованю роботох хтори 
ше трима за стари и уметнїцки ремесла, односно роботох домаш-
нього виробнїцтва, способе їх сертификованя и водзеня окрем-
ней евиденциї видатих сертификатох («Службени глашнїк РС», 
число 56/2012).

У тим смислу традиционалне ремесло означує схопносц, 
окреме ручней роботи, як и професию под хтору ше подрозумює 
вкупни процес виробку уникатних продуктох и даванє услугох, 
а хтори ше сную на традиционалних знаньох и технолоґийох, зоз 
хаснованьом природних материялох у процесу продукциї, зоз 
хаснованьом преважно єдноставних алатох.

Средства наменєни за набавку опреми або репроматериялу.

Под набавку опреми ше подрозумює продукцийну опрему и 
опрему цо уключена до процесу продукциї. Опрема хтора пред-
мет субвенциї муши буц у складзе зоз дїялносцу привредного 
субєкту и наменєна за професионалне хаснованє.

Под набавку репроматериялу ше подрозумює набавку сиро-
винох и полупреробкох хтори треба преробиц або доробиц по 
конєчни продукт, хтори муша буц у складзе з дїялносцу привред-
ного субєкту.

Средства нє мож хасновац за:

‒ набавку уградзуюцей опреми (клима-пошореня, венти-
латори, алармни системи, системи за видео-надпатрунок, 
лифти, котли и др.) и инсталациї (водоводна, канализаций-
на, електрична, вентилацийна, згориваца, ґазова, телефон-
ска, кабловска, интернет и под.); 

‒ набавку мебелю (древени, пластични, метални, тапациро-
вани и инше) и опреманє простору (часци будинку з древа, 
шлосерски часци, венециянери, пантлїкасти фиронґи, те-
пихи, прегради, обкладки за мури и за патоси и подобне); 

‒ набавку ошвиценя, швицацих, рекламних и других таблох 
(надписи, дисплеї, панои и подобне); 

‒ набавку рахункарскей опреми, електронскей, биротехнїч-
ней и подобней опреми (опрема за прекладанє, фискални 
каси, телефонски и факс апарати, ТВ, музични пошореня, 
звучнїки и др.);

– набавку додатней опреми, резервних часцох, инвентару, 
опреми за защиту на роботи и др. 

Безповратни средства, хтори ше додзелює, нє мож хасновац за:

‒ закупйованє опреми и лизинґ опреми; 
‒ обток медзи повязанима особами;
‒ трошки превоженя и випоручованя;
‒ трошки увоженя, царини, шпедициї;
‒ плаценє прейґ компензациї;
‒ трошки банкарскей провизиї и банкарскей ґаранциї;
‒ трошки репарациї и реконструкциї опреми; 
‒ трошки сервисованя и ґаранциї;
‒ трошки обучованя.

ВИСИНА СРЕДСТВОХ

Член 4.

Средства ше одобрує за субвенционованє трошкох набавки опре-
ми або репроматериялу на основи предрахунку, понукнуца або 
предконтракту хтори нє старши як дзень обявйованя Явного 
конкурса, хтори маю датум у чаше тирваня Явного конкурса.

Субвенционовану суму ше одобрує:

(1) за опрему у висини найменєй 100.000,00 динари по найве-
цей 250.000,00 динари;

(2) за репроматериял у висини найменєй 80.000,00 динари по 
найвецей 200.000,00 динари.1

Средства ше одобрує у висини до 100% фактуровей (куповней) 
вредносци з ПДВ.

Сума одобрених средствох може буц менша як сума вимаганих 
средствох.

ЯВНИ КОНКУРС ЗА ДОДЗЕЛЬОВАНЄ СРЕДСТВОХ

Член 5.

Средства ше додзелює на основи Явного конкурса хтори розпи-
сує Секретарият.

Явни конкурс ше обявює у «Службених новинох АП Войво-
дини», у єдним дньовим глашнїку на сербским язику хтори за-
крива цалу територию АП Войводини и на интернет-презентациї 
Секретарияту www.spriv.vojvodina.gov.rs/Конкурси/Јавни позиви.

Член 6.

Обовязни елементи тексту Явного конкурса тоти:

– назва акта на основи хторого ше го розписує; 
– висина вкупних средствох яки предвидзени за додзельо-

ванє по Явним конкурсу;
– наменка средствох; 
– право и условия за участвованє на Явним конкурсу;
– способ и термин за подношенє приявох на Явни конкурс; 
– критериюми за оценьованє приявох;

1 Заменїц добавяча мож лєм пре висшу силу, а хаснователь муши до-
ручиц информацию у писаней форми од добавяча же нє може випоручиц 
машину/опрему/репроматериял у предписаним термину.

– обовязна документация хтору ше подноши на Явни кон-
курс и

– други податки од значносци. 

Явни конкурс за додзельованє средствох представя основу за 
доставанє de minimis державней помоци.

ПРАВО УЧАСТВОВАНЯ НА ЯВНИМ КОНКУРСУ

Член 7.

I

Право конкуровац маю привредни дружтва и поднїмателє 
чия дїялносц стари и уметнїцки ремесла, односно роботи до-
машнього виробнїцтва на основи Правилнїка о одредзованю 
роботох хтори ше трима за стари и уметнїцки ремесла, односно 
роботи домашнього виробнїцтва, способе їх сертификованя и 
водзеню окремней евиденциї видатих сертификатох («Службе-
ни глашнїк РС», число 56/2012), зоз шедзиском або реґистровану 
дїловну єдинку (оддїл, видвоєне место) на териториї Автономней 
покраїни Войводини, хтори уписани до реґистру Аґенциї за 
привредни реґистри (у дальшим тексту: АПР):

1) найпознєйше по 30. децембер 2024. року (маю активни 
статус) и

2) класовани на микро або мали правни особи або поднїма-
тельох павшалцох. 

Класованє правних особох и поднїмательох ше окончує у 
складзе зоз членом 6. Закона о рахунководстве («Сл. глашнїк РС», 
число 73/2019 и 44/2021 – др. закон). 

II

Прияву на Явни конкурс хтори розписани по тим правилнїку, 
нє маю право поднєсц привредни субєкти хтори у ґрупи повяза-
них особох у якей даєдни члени вельки правни особи.

Право участвовац нє ма анї привредни субєкт над хторим по-
рушани предликвидацийни поступок и поступок ликвида-
циї, сходно Закону о предликвидациї («Службени глашнїк РС», 
число 104/2009, 99/2011 – др. закон, 71/2012 – одлука УС, 83/2014, 
113/2017, 44/2018, 95/2018 и 44/2025 – Одлука УС), анї привредни 
субєкт хтори у чежкосцох, по дефинициї привредного субєкту у 
чежкосцох, у складзе зоз членом 2. Уредби о правилох за додзельо-
ванє державней помоци («Службени глашнїк РС», число 13/2010, 
100/2011, 91/2012, 37/2013, 97/2013, 119/2014, 23/2021 – др. уредби, 
62/2021 – др. уредби, 99/2021 – др. уредби, 20/2023 – др. уредби, 
43/2023 – др. уредби, 48/2023 – др. уредби и 17/2025 – др. уредба). 

Привредни субєкт траци право участвованя на Явним конкур-
су кед предмет прияви купени/набавени:

‒ од физичней особи, окрем кед предавач поднїматель, як и 
‒ од повязаних особох або дружтвох. 

Зоз членом 62. Закона о привредних дружтвох («Службени 
глашнїк РС», число 36/2011, 99/2011, 83/2014 – др. закон, 5/2015, 
44/2018, 95/2018, 91/2019, 109/2021 и 19/2025) и чл. 2. Закона о бан-
кох («Службени глашнїк РС», число 107/2005, 91/2021, 14/2015 и 
19/2025 – кумулативно) одредзене значенє повязаних особох.

УСЛОВИЯ ЗА УЧАСТВОВАНЄ НА ЯВНИМ КОНКУРСУ

Член 8.

Учашнїк на Явним конкурсу подноши прияву по тих условийох:

1) же вимирел досцигнути обовязки явних приходох;
2) же три мешаци пред датумом обявйованя явного конкурса 

нє зменшовал число занятих особох за вецей як 10%;2

2 З Явним конкурсом ше блїжей ушори условиє зоз члена 8. пасус 1. 
точка 2).

3) же гоч кеди у трох зашором фискалних рокох заключно з 
дньом приношеня одлуки о додзельованю безповратних 
средствох нє приял дошабодзену de minimis державну по-
моц чия би висина вєдно з вимаганима средствами була 
векша як 300.000.000,00 еври;3 

4) же за исти наменки у предходним або чечуцим року нє при-
ял безповратни средства хтори походза з явних средствох 
по даякей другей програми державней помоци або зоз дру-
гих жридлох финансованя.

Учашнїк на Явним конкурсу може поднєсц лєм єдну прияву за 
єдну наменку (опрема або репроматериял).

Окрем тих условийох, з Явним конкурсом мож дефиновац и 
други условия.

ДОКУМЕНТАЦИЯ ЯКУ ШЕ ПОДНОШИ НА ЯВНИ 
КОНКУРС4

Член 9.

Учашнїки на Явним конкурсу подноша:

1. Виполнєни и подписани формулар прияви на Явни кон-
курс (мож го найсц на интернет-презентациї Секретарияту 
www.spriv.vojvodina.gov.rs / Конкурси / Јавни позиви);

2. Вивод о реґистрациї (з реґистрованима податками) 
привредного субєкту з АПР, хтори нє старши як 30 днї од 
датума обявйованя явного конкурсу5 (ориґинални або фо-
токопию хтору оверел компетентни орґан за оверйованє);

3. Потвердзенє Порцийней управи о оконченей реґистрациї 
за додзелєне порцийне идентификацийне число (ПИЧ) – 
Формулар РЕҐ;

4. Уверенє Порцийней управи Министерства финансийох 
РС о подмирйованю досцигнутих обовязкох явних прихо-
дох (порциї и доприноси) ориґинал або фотокопию хтору 
оверел компетентни орґан за оверйованє або видати у елек-
тронскей форми з диґиталним подписом) нє старше як 30 
днї пред обявйованьом Явного конкурса; 

5. Увереня зоз Централного реґистру обовязного социял-
ного осиґураня (ЦРОСО) о чишлє занятих особох – на 
дзень обявйованя Явного конкурса, як и з истим датумом у 
предходних трох мешацох6;

6. Предрахунок або понукнуце добавяча або предкон-
тракт зоз предавачом опреми або репроматериялу (ориґи-
нални або фотокопия хтору оверел компетентни орґан за 
оверйованє) нє старши як дзень обявйованя Явного кон-
курса, з датумом под час периоду у хторим тирва Явни кон-
курс;

7. Вияви яки ше дава под полну моралну, материялну и ви-
новну одвичательносцу, у прилогу приявного формулара 
(мож найсц на интернет-презентациї Секретарияту):

 (7-1) о прилапйованю условийох Явного конкурса;
 (7-2) о согласносци за хаснованє датих податкох;
 (7-3) о статусу (член 7, глава I и II Правилнїка);
 (7-4) о повязаних особох; 
 (7-5) о приятей державней помоци малей вредносци (de 

minimis);
 (7-6) о нєиснованю двойнїстого финансованя;

3 Уредба о правилох и условийох за додзельованє помоци малей вред-
носци (de minimis помоц) член 4, пасус 1. («Службени глашнїк РС», число 
17/2025).

4 Сходно члену 29. Закона о оверйованю подписох, рукописох и препи-
сох («Службени глашнїк РС», число 93/2014, 22/2015 и 87/2018) за оверй-
ованє подписох, рукописох и преписох компетентни явни новтарушове. 
Винїмково, у городох и општинох за хтори нє меновани явни новтарушове, 
компетентносц за оверйованє затримую општински управи и суди (ос-
новни суди, судски єдинки и приємни канцелариї основних судох) 

5 Учашнїк на Явним конкурсу ма обовязку доручиц Ришенє, односно 
Вивод з АПР (ориґинални або фотокопию хтору оверел компетентни орґан 
за оверйованє) о каждей пременки хтора реґистрована у периодзе 30 дньох 
по обявйованю Явного конкурса по момент обявйованя Одлуки о додзе-
льованю средствох на интернет-боку Секретарияту.

6 З Явним конкурсом ше блїжей ушори условиє зоз члена 9. пасус 1. 
точка 5)

 (7-7) о потерашнїм хаснованю средствох Секретарияту;
 (7-8) о нєиснованю нєвимирених обовязкох;
 (7-9) же ше нє водза судски поступки;
 (7-10) о точносци и виродостойносци датих податкох.

Секретарият затримує право з Явним конкуросм питац додат-
ну обовязну документацию.

Кед учашнїк на Явним конкурсу ношитель наградох и припо-
знаньох за квалитет продуктох у периодзе 2023-2025. року – до-
ручиц компиї документох з якима ше тото доказує.

Кед єден або вецей продукти учашнїкох на Явним конкурсу 
сертификовало министерство цо компетентне за роботи привре-
ди як «продукт старого ремесла», «продукт уметнїцкого ре-
месла» або як «продукт домашнього виробнїцтва», доручиц 
фотокопию важацого сертификату з яким ше потвердзує же є 
у Евиденциї видатих сертификатох реґистровани як ношитель 
сертификату.

Кед ше приклада документи на странским язику, доручиц и 
преклад на сербски язик хтори оверел судски толмач.

Документацию хтора поднєшена на Явни конкурс ше нє враца. 

Кед ше обезпечує документацию по службеней длужносци, у 
складзе зоз одредбами Закона о общим управним поступку, тото 
потребне окреме надпомнуц у прияви на Явни конкурс.7

Секретарият затримує право од учашнїкох на Явним конкурсу, 
по потреби, питац додатну документацию и информациї.

СПОСОБ И ТЕРМИН ЗА ПОДНОШЕНЄ ПРИЯВОХ

Член 10.

Прияву на Явни конкурс (виполнєни формулар прияви з припа-
даюцу документацию) ше доручує у завартей коверти на адресу: 
Покраїнски секретарият за привреду и туризем, Булевар Ми-
хайла Пупина 16, 21000 Нови Сад, з назначеньом на преднїм боку 
коверти: «ПРИЯВА НА ЯВНИ КОНКУРС ЗА ДОДЗЕЛЬО-
ВАНЄ БЕЗПОВРАТНИХ СРЕДСТВОХ ЗА СУБВЕНЦИОНО-
ВАНЄ ПОДНЇМАТЕЛЬОХ, МИКРО И МАЛИХ ПРАВНИХ 
ОСОБОХ ОД ИНТЕРЕСУ ЗА РОЗВОЙ И РЕВИТАЛИЗАЦИЮ 
РОБОТОХ ХТОРИ ШЕ ТРИМА ЗА УМЕТНЇЦКИ И СТАРИ 
РЕМЕСЛА, ОДНОСНО РОБОТОХ ДОМАШНЬОГО ВИРОБ-
НЇЦТВА У 2025. РОКУ», по пошти або особнє з придаваньом 
на писарнїцу покраїнских орґанох управи (на наведзену адресу) у 
чаше од 900 по 1400 годзин.

Термин за подношенє приявох нє може буц кратши як 15 днї 
по обявйованю Явного конкурса у дньових новинох и на интер-
нет-боку Секретарияту.

ПОСТУПОК ДОДЗЕЛЬОВАНЯ СРЕДСТВОХ

Член 11.

Покраїнски секретар з Ришеньом формує Комисию за запро-
вадзованє Явного конкурса (у дальшим тексту: Комисия).

7  7 Учашнїк на Явним конкурсу, на формуларе хтори состойна часц 
прияви, ма ше вияшнїц о тим чи документацию хтора наведзена у члену 
9. пасус 1. под точками 2) и 5) обезпечи сам чи є согласни з тим же би ю 
обезпечел Секретарият по службеней длужносци.

Членох Комисиї ше менує зоз шора занятих у Секретарияту, а 
можу буц анґажовани и вонкашнї фаховци хтори нє заняти або 
роботно анґажовани у Секретарияту. 

Члени Комисиї длужни подписац вияву же нє маю приватни 
интерес у вязи з роботу и одлучованьом Комисиї, односно запро-
вадзованьом Явного конкурса. 

У случаю спознаня же є у зраженю интересох, член Комисиї 
длужен о тим такой информовац других членох Комисиї и вио-
кремиц ше з дальшей роботи Комисиї.

 
По потреби, на предкладанє Комисиї, покраїнски секретар 

може наложиц же би ше окончело додатну контролу усоглаше-
носци податкох зоз конкурсней прияви и дорученей документа-
циї зоз фактовим станом на самим месце у учашнїка на Явним 
конкурсу, о чим ше прави звит/записнїк. 

Покраїнски секретар розпатра предкладаня Комисиї и прино-
ши Одлуку о додзельованю средствох хасновательом. Одлука 
конєчна и процив нєй нє мож уложиц правни лїк.

Одлуку ше обяви на интернет-презентациї Секретарияту www.
spriv.vojvodina.gov.rs / Конкурси / Одлуке.

Член 12.

Одруци ше прияви за хтори ше утвердзи же су:

– нєблагочасни (прияви хтори ше поднєше по виходзеню 
термину яки предвидзени у Явним конкурсу)8; 

– нєдошабодзени (прияви хтори поднєсли нєовласцени осо-
би и субєкти хтори нє предвидзени з Явним конкурсом, од-
носно тоти хтори ше нє одноша на з Конкурсом предвидзе-
ни наменки);

– нєподполни и нєрозумлїви (прияви хтори нє поднєшени на 
одвитуюцим формуларе, у хторих формулар прияви ручно 
виполнєни, хтори послати по факсу або електронскей по-
шти (e-mail), ґу хторим нє приложени шицки потребни до-
кази, хтори нєподписани, хтори нє маю обовязни податки 
або су зоз нєрозумлївима податками и подобне); 

– прияви у хторих вредносц за опрему виноши до 100.000,00 
динари з ПДВ, односно репроматериял виноши до 
80.000,00 динари з ПДВ.

Комисия виключи з дальшого поступку прияви учашнїкох на 
Явним конкурсу:

– хтори уж хасновали средства Секретарияту, а у контракто-
вим чаше нє сполнєли контрактово обовязки ґу Секретари-
яту;

– хторим дїловни рахунки блокировани од дня подношеня 
прияви на Явни конкурс по дзень приношеня Одлуки, як и 
по дзень виплацованя.

8 Як благочасну ше трима тоту прияву хтору ше прида найпознєйше на 
дзень виходзеня термину нєпостредно на писарнїци покраїнских орґанох 
управи або тоту хтору ше пошлє найпознєйше исти дзень з препоручену 
посилку Секретарияту, цо мож видзиц по печацу, або потвердзеню пошти 
або подобного добавяча.

КРИТЕРИЮМИ ЗА ОЦЕНЬОВАНЄ ПРИЯВОХ

Член 13.

Комисия дава предкладанє за додзельованє безповратних средствох на основи поднєшеней документациї и критериюмох:

ПЧ К Р И Т Е Р И Ю М И БОДИ

1.
Ступень розвитосци ЄЛС у хторей ше на-

ходзи шедзиско / реґистрована дїловна єдин-
ка учашнїка Явного конкурса

40 – 60% (винїмково нєдостаточно розвити ЄЛС) 9

60 – 80% 6

80 – 100% 3

> 100% (над републичним просеком) 0

2. Схопносц ручней роботи з хаснованьом 
єдноставних алатох

Велька 15

Штредня 10

Мала 5

3. Преценєни уплїв субвенциї на звекшанє 
обсягу продукциї Нєт, Нєзначни, Задоволююци (примерани), Значни 0-18

4. Учац женох у власносци
Поднїмателька/51% – 100% власнїца привредного дружтва 5

Власнїца 0 – 50% 0

5. Уникатни предмети виробени з природ-
них материялох

Гей 5

Нє 0

6. Хаснованє средствох Секретарияту у пе-
риодзе 2020-2025. рок

Нє хасновал средства Секретарияту 15

Хасновал 1 по 2 раз 10

Хасновал 3 и вецей раз 0

7. Ношитель припознаньох и наградох за 
квалитет продуктох (2023-2025. рок)

Гей 5

Нє 0

8. Ношитель важацого сертификату мини-
стерства цо компетентне за роботи привреди

Гей 15

Нє 0

9. Преценєна отримуюцосц дїлованя у пери-
оду трох рокох Нє ма, Нєдостаточна, штредня, висока 0-18

10. Преценєни уплїв субвенциї на розвой ста-
рих и уметнїцких ремеслох у АП Войводини Нє ма, Нєдостаточна, штредня, висока 0-15

11. Преценєни уплїв на добробут дружтва/
локални штредок Нєдостаточни, добри, штреднї, високи 0-15

Окрем тих критериюмох, з Явним конкурсом можу буц дефиновани и додатни критериюми.

КОНТРАКТ О ДОДЗЕЛЬОВАНЮ СРЕДСТВОХ

Член 14.

Учашнїк на Явним конкурсу хторому ше з Одлуку одобри 
средства (у дальшим тексту: Хаснователь средствох), пред за-
ключоваюньом контракту доручує Вияву;

 
– о даваню согласносци на одобрену суму безповратних 

средствох;
– же:
• опрему нє одцудзи анї да другому привредному субєкту 

под закуп або на хаснованє, найменєй 12 мешаци по под-
писованю Контракту або 

• же репроматериял нє одцудзи, анї да другому привредно-
му субєкту и же го у цалосци похаснує по конєц 2025. року.

Хаснователь средствох длужен пред заключованьом контрак-
ту отвориц окремни наменкови рахунок при Управи за трезор, у 
складзе зоз Правилнїком о способе утвердзованя и евидентованя 
хасновательох явних средствох и условиями и способом за отве-
ранє и утаргованє подрахунку консолидованого рахунку трезора 
при Управи за трезор («Службени глашнїк РС», число 11/2023 и 
84/2023) и же доручи доказ о отвореним окремним наменковим 
рахунку (копию картону депонованих подписох зоз припадаю-
цим ЄЧХЯС– єдинствене число хасновательох явних средствох).

На основи Одлуки, зоз хасновательом средствох ше заключи 
контракт з яким ше реґулує медзисобни права и обовязки. 

Хаснователь средствох длужен при заключованю контракту 
доручиц средства обезпеченя, єдну бланко соло векслу хтора 
реґистрована у дїловней банки, з вексловим овласценьом.

Безповратни средства ше будзе виплацовац по заключованю 
контракту, а у складзе зоз динамику прилїву средствох до буд-
жету АП Войводини.

ОБОВЯЗКИ ХАСНОВАТЕЛЬОХ СРЕДСТВОХ

Член 15.

Хаснователь средствох длужен:

– опрему видлїво означиц (кед предмет набавки опрема) з 
налїпку яку ше пребера од Секретарияту при подписованю 
контракту;

– у шицких явних публикацийох навесц же у субвенцио-
нованю видаткох за набавку опреми або репроматериялу 
участвовала АП Войводина, Покраїнски секретарият за 
привреду и туризем; 

– оможлївиц Секретарияту мониторинґ 12 мешаци од подпи-
сованя контракту;

– оможлївиц буджетней инспекциї нєзавадзану контролу на-
менкового и законїтого хаснованя средствох.

ПРОВАДЗЕНЄ ВИВЕРШЕНЯ КОНТРАКТУ

Член 16.

Хаснователь средствох ма обовязку Секретарияту поднєсц 
писани/наративни (хтори подписала и оверела овласцена особа) 
и финансийни звит зоз фотоґрафиями. Финансийни звит муши 
облапяц докази о потрошених буджетних средствох з комплетну 
документацию з яку ше оправдує наменкове и законїте хаснованє 
достатих средствох (виводи з банки о плаценю, фактури, е-фак-
тури, контракти и другу финансийну документацию) хтору ове-
рели овласцени особи. Наведзени звити хаснователь средствох 
обовязни поднєсц найпознєйше у чаше 20 дньох по термину яки 
утвердзени за реализацию проєкту.

Секретарият, як даватель средствох, затримує право од хас-
нователя средствох, по потреби, питац додатну документацию и 
информациї.

Стан на терену ше може преверйовац и 12 мешаци по подписо-
ваню контракту, а контролу запровадзує овласцена особа Секре-
тарияту або комисия хтору ше формує з Ришеньом покраїнского 
секретара за окончованє мониторинґу.

Средства з буджету АП Войводини хтори предмет контракту, 
подлєгую под контролу применьованя законох у обласци матери-
ялно-финансийного дїлованя и наменкового и законїтого хасно-
ваня средствох хтору окончує служба буджетней инспекциї.

РАХОВАНЄ ТЕРМИНОХ

Член 17.

Термин яки одредзени у дньох почина чечиц перши дзень по 
обявйованю, приношеню або подписованю одредзеного акта 
(Правилнїк, Явни конкурс, Одлука або Контракт), а закончує зоз 
виходзеньом остатнього дня термину яки одредзени зоз Правил-
нїком, Явним конкурсом, Одлуку або Контрактом.

Термин яки одредзени у мешацох або рокох ше закончує на 
дзень хтори ше по мeну и чишлє поклопює з дньом предлуженя 
подїї од хторей подїя почина чечиц, а кед таки дзень нєт у остат-
нїм мешацу, конєц термину пада на остатнї дзень у тим мeшацу. 

Виходзенє термину мож означиц и зоз календарским дньом. 

Кед остатнї дзень термину пада на дзень у хторим орґан нє 
роби, термин виходзи кед прейдзе перши наступни роботни 
дзень.

ЗАКОНЧУЮЦИ ОДРЕДБИ9

Член 18.

Зоз дньом ступаня на моц того правилнїку престава важиц 
Правилнїк о додзельованю средствох за субвенционованє поднї-
мательох, микро и малих правних особох од интересу за розвой 
и ревитализацию роботох хтори ше трима за уметнїцки и стари 
ремесла, односно роботи домашнього виробнїцтва у 2024. року, 
число: 0096908 2024 09425 002 000 401 117 од 31. юлия 2024. року 
(«Службени новини АПВ», число 33/2024).

Член 19.

Правилнїк ступа на моц осми дзень по обявйованю у «Службе-
них новинох Автономней покраїни Войводини». 

ПОКРАЇНСКИ СЕКРЕТАРИЯТ ЗА ПРИВРЕДУ И ТУРИЗЕМ

Число: 002453906 2025 09425 002 000 401 117
Датум: 3.6.2025. року

ПОКРАЇНСКИ СЕКРЕТАР ЗА ПРИВРЕДУ И ТУРИЗЕМ,
Др Ненад Иванишевич, с.р.

9 Надпомнуце: Шицки ґенерично нєутрални термини написани у 
хлопским роду облапяю исти поняца у женским роду.

Надпомнуце:

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 
54/14, 29/17 и 12/18).

ОБЩА ЧАСЦ

ПОКРАЇНСКИ СЕКРЕТАРИЯТ ЗА ПРИВРЕДУ И 
ТУРИЗЕМ

634. Правилнїк о додзельованю средствох за финансо-
ванє запровадзованя явних роботох на териториї 
Автономней покраїни Войводини у 2025. року;

635. Правилнїк о додзельованю субвенцийох за обезпе-
чованє роботи нєзанятим особом у Автономней по-
країни Войводини у 2025. року;

636. Правилнїк о додзельованю безповратних средствох 
за субвенционованє поднїмательох, микро и малих 
правних особох од интересу за розвой и ревитали-
зацию роботох хтори ше трима за уметнїцки и ста-
ри ремесла, односно роботох домашнього виробнї-
цтва у 2025. року.

ОКРЕМНА ЧАСЦ

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

637. Ришенє о даваню согласносци на менованє дирек-
торки Центру за социялну роботу Городу Нового 
Саду.

